DEDIĈOFESTO DE LA KATEDRALO

(Mons.Giovanni Balconi, 18/10/2003) 

En la komenco la luno kaj la suno kune promenadis en la ĉielo. 

Tamen la suno orgojliĝis kaj ĵaluziĝis pri sia brilego;

pro tio la luno retiriĝis en la nokton.

Tiamaniere la luno havis la privilegion briligi la noktojn 

de Kristnasko,

de la Getsemano,

de Resurekto.

Ĉi tio laŭ afrika fabelo.

La lumo de la luno kaj de la suno estas samaj;

sed samtempe ankaŭ neegalaj.

Ĉiu el ni briligita estas de la lumo de Jesuo;

samtempe ĉiu el ni donas al la lumo 

la brilon,

la kolorojn,

la nuancojn

laŭ sia deziro.

La steloj estas rapidaj


kaj senmovaj,


grandaj


kaj malgrandaj;

ĉiu el ili havas sian dimension

kaj ĉiuj ŝajnas similaj;

haltas super ni

kaj estas neatingeblaj.

Tiamaniere estas la mistero de la Eklezio.

Ĉiuj vivas la gracon



kaj la sanktecon

de la Sinjoro,

sed ĉiu  pli aŭ mapli  laŭ sia propra volo.

La festo de la inaŭguro de la templo estis festo de lumego.

Ĉiuj familioj ekbruligis la hanukah,

la naŭ-braka kandelabron,

kaj kandelojn antaŭ la pordo de la hejmo.

Kial?

Kiam, en la jaro cent sesdek kvara antaŭ Kristo,

Juda Makabeo purigis la templon profanitan de Antioko Epifane,

iu retrovis la kandelabron kune kun boteleto de oleo;

la malmulta oleo sufiĉis por bruligi ĉiujn lampojn de la kandelabro 

dum la ok tagoj de la festo.

Ankaŭ ni hodiaŭ festas la lumon, kiu por ni estas Jesuo Kristo.

"Se vi estas la Kristo,

diru al mi malkaŝe"

La serĉo,

la eltrovo,

la kono

pri Jesuo

estas la ĉefa problemo de nia fido.

Ĉar, en neniu alia estas savo; 

ne estas sub la ĉielo alia nomo, per kiu ni devas esti savitaj.

Bernardino havis filon, kiu kreskiĝis en monaĥejo.

Bernardino estis tre malsana; kaj lia amiko vokis pastron por la viatiko:

tiu estis lia filo.

"Via filo venas por kontentigi vian plej grandan deziron", diris la amiko.

Bernardino emociiĝis;

fine retrovis sian filon forlasitan, venanta por doni al li Jesuon kaj revigligon en la Kredo.

Trifoje li petis la miserikordon de la Sinjoro kiu povas resanigi la animon, la plej ne dignan.

La lasta ligilo dissolviĝis kaj la lumo plenigis la ĉambreton 


kaj lian koron.

Jesuo estas abismo de lumo; 

tien ni povas ĵeti niajn malgajecojn; 

tien ni povas entombigi nian orgojlon;

tie ni povas trovi la savon el niaj ne veraj amoj


kaj spiritaj mizeroj.

Anstataŭ eniri en la internan kastelon ni haltas bedaŭrinde 

sur la herbejo antaŭstaranta aŭ en la ĉambroj plej proksimaj al la pordo.

La Eklezio lernas al ni iri:

al boneco,

al vereco,

al beleco

de Dio.

Ĉi tio estas la sento kiun ni spertas enirante en nian katedralon.

Ni rigardas la altaĵojn,

la sanktulojn, kiuj plenigas la kolonojn,

la krucon, kiu tronas supre de la altaro;

kaj intertempe ni aŭdas la voĉon de la Sinjoro,

kiu al ni diras:

"Mi vin pardonis; vi estas la popolo repacigita per Dio kaj kun Dio;

partoprenu devote en la Eŭkaristio; sincere amu la sakramentojn".

Sed resonas ankaŭ la voĉo de la tentado

Tio, kion ni ĉiam amis, krias:

"Kion vi faras?

venu returne!"

Sed ĉe la templo Jesuo al ni diras:

"Kiel profitus homo se li gajnus la tutan mondon 

kaj perdus sian animon?".

Kial ni volas serĉi grandan ŝipon?

Ĉu ne sufiĉas nia boateto, ĉar Dio mem ĝin kondukas?

Prefere komprenu vi la misteron kiu, kiel senlima oceano, ĉirkaŭas vin.

Simona, pri kiu la sardinia Eklezio prezentis peton pri ŝia beatiga proklamo,

skribis:

"Sinjoro, vi vizitis mian junecon, vi haltis en mia aĝo de amo, 

cele ke mi povus oferi la plej bonon el mi, el mia entuziasmo, 

el mia deziro de vivo.

Ĉi tiu estas la aĝo en kiu vi min volis, la kampo kiun vi semis 

kaj en kiu mi povas ĝermigi mian floreton.

Donu al mi la povon komponi kantojn,

kiuj pelas la homojn laŭdi kaj preĝi.

La mondo bezonas aŭdi kantojn, aŭdi laŭdojn;

ĝi devas kompreni ke ekzistas unu Dio,

la Dio de la amo,

kiu nin vokas al la ĝojo".

"Flugu kune kun mi,

sugestis la Sinjoro al iu patrino;

flugu kun mi,

sur la kulminojn de la montoj,

flugu supren, en la ĉielo,

flugu 
ĝis la Sinjoro,


ĝis la suno,


ĝis la lumo"

Ni povus respondi laŭ la vortoj de la Psalmo naŭdek unu:

"Mi volas loĝi sub la ŝirmo de la Plejaltulo

kaj ripozi en la ombro de la Plejpotenculo"

En la lasta somero, kaŭze de la sufoka varmo, ĉiuj el ni serĉis refreŝigan ombreton.

Nu, la Eklezio estas la ombro de Jesuo,

kiu donas al ni plaĉan vivon,



   pacon de la animo,



   ĝojon de la koro.

Kial ni ne volas akcepti ĉi tiujn donacojn?

Kial ni ne volas vivi pli profunde la misteron de la Eklezio?

